MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 81


L-Erbgħa, 18 ta’ Frar, 2026

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.14 p.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. David Agius (sostitut tal-Onor. Graham Bencini), l-Onor. Bernice Bonello (sostituta tal-Onor. Mario de Marco), l-Onor. Naomi Cachia (sostituta tal-Onor. Amanda Spiteri Grech), l-Onor. Omar Farrugia, Segretarju Parlamentari tax-Xogħlijiet Pubbliċi (sostitut tal-Onor. Ramona Attard), l-Onor. Davina Sammut Hili (sostituta tal-Onor. Glenn Bedingfield, Segretarju Parlamentari għall-Indafa Pubblika), u l-Onor. Edward Zammit Lewis (sostitut tal-Onor. Alex Muscat)  kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 80, li saret fil-21 ta’ Jannar 2026,  ġew ikkonfermati.

KORRISPONDENZA 

Memorandum, datat 11 ta’ Frar 2026, mibgħut mill-Uffiċċju Nazzjonali tal-Verifika b’risposta għar-rapport ippreżentat mill-Awtorità tal-Artijiet, f’Laqgħa  Nru 24 tal-Kumitat tal-Kontijiet dwar l-Uffiċċju Nazzjonali tal-Verifika, dwar Government’s Rescission of Restrictions on the site of the Fortina Hotel (Dok. 237) 

Il-Kumitat qabel li din il-korrispondenza kellha tittella’ fuq il-website tal-Parlament.

Iċ-Chairman stieden lis-Sur Charles Deguara, lis-Sur Noel Camilleri, u lis-Sur Keith Mercieca, Awditur Ġenerali, Deputat Awditur Ġenerali, u Assistent Awditur Ġenerali, rispettivament, jingħaqdu mal-Membri tal-Kumitat fuq il-Mejda, sabiex jagħtu spjega tal-memorandum imsemmi.



INVESTIGAZZJONI FUQ IR-RAPPORT MAĦRUĠ MILL-UFFIĊĊJU NAZZJONALI TAL-VERIFIKA F’AWWISSU 2025 BL-ISEM THE GOVERNMENT’S RESCISSION OF RESTRICTIONS ON THE SITE OF THE FORTINA HOTEL – KONTINWAZZJONI TAL-PREŻENTAZZJONI MILL-UFFIĊĊJU NAZZJONALI TAL-VERIFIKA (Dok. 234)

Il-Kumitat irriżuma din il-preżentazzjoni mill-21 ta’ Jannar 2026.

L-Uffiċċju Nazzjonali tal-Verifika ġie mitlub jibgħat lill-Kumitat:

· Kopja tal-email mibgħuta mill-Professur Arnold Cassola li permezz tagħha nbdiet l-investigazzjoni dwar il-waiver tar-restrizzjonijiet tas-sit Fortina Hotel;
· Timeline tal-istess investigazzjoni;
· Lista bid-dati meta ntbagħtu l-minuti tal-Bord tal-Awtorità tal-Artijiet, li jittrattaw is-suġġett, lill-NAO; 
· Lista bid-dati meta ntbagħtu dokumenti oħra li wkoll jittrattaw is-suġġett; u
· Kopja tal-emails, in konnessjoni mal-investigazzjoni,  li ntbagħtu mill-Uffiċċju Nazzjonali tal-Verifika lill-Awtorità tal-Artijiet, u t-tweġibiet għalihom.

Il-Kumitat talab ukoll li s-Segretarju Permanenti fil-Ministeru għall-Kultura, Artijiet u Gvern Lokali jibgħat kopja tal-Minuti tal-laqgħat tal-Bord tal-Awtorità tal-Artijiet fejn fihom b’xi mod ġie diskuss is-suġġett tas-sit ta’ Fortina. 

Il-Kumitat qabel li dawn il-Minuti kellhom ikunu għall-użu esklussiv tal-Kumitat u li ma kellhomx jiġu ppubblikati fuq is-sit tal-Parlament.

Matul id-diskussjoni l-Onor. Edward Zammit Lewis ippreżenta lill-Kumitat kopja ta’ artiklu ppubblikat fuq il-portal newsbook Malta, datat 15 ta’ Settembru 2025, intitolat L-NAO jikxef kif il-Gvern tilef €16-il miljun fil-ftehim tal-art tal-Lukanda Fortina. (Dok. 238)

Fl-4.01 p.m. il-Kumitat aġġorna.

